
\8
ভাই ছুটি
ছেলেদের জন্যে সৰ্ব্বদা আমার মনের মধ্যে যে একটা উদ্বেগ থাকে সেটা আমি তাড়াবার চেষ্টা করি। ওরা যাতে ভাল হয় ভাল শিক্ষা পায় আমাদের সাধ্যানুসারে সেটা করা উচিত, কিন্তু তাই নিয়ে মনকে উৎকষ্ঠিত করে রাখা ভুল । ওরা ভাল মন্দ মাঝারি নানা রকমের হয়ে আপন আপন জীবনের কাজ করে যাবে— ওরা আমাদের সস্তান বটে তবু ওরা স্বতন্ত্র— ওদের মুখহুঃখ পাপপুণ্য কাজকর্ম নিয়ে যে পথে অনন্তকাল ধরে চলে যাবে সে পথের উপর আমাদের কোন কর্তৃত্ব নেই— আমরা কেবল কৰ্ত্তব্য পালন করব কিন্তু তার ফলের জন্তে কাতরভাবে সম্পৃহভাবে অপেক্ষা করবনা,— ওরা যে রকম মানুষ হয়ে দাড়াবে সে ঈশ্বরের হাতে— আমরা সেজন্য মনে মনে কোনরকম অতিরিক্ত আশ । রাখবন । আমার ছেলের উপর আমার যে মমতা, এবং সে
সব চেয়ে ভাল হবে বলে আমার যে অত্যন্ত অণকাজক্ষণ সেটা অনেকটা অহঙ্কার থেকে হয়। আমার ছেলের সম্বন্ধে
বেশি করে প্রত্যাশা করবার কোন অধিকার আমার নেই। কত লোকের ছেলে যে কত মন্দ অবস্থায় পড়ে, আমরা তার জন্যে কতটুকুই বা ব্যথিত হই ? সংসারের চেষ্টা যে যতই করুক অবস্থা ভেদে তার ফল নানারকম ঘটে থাকে— সে কেউ নিবারণ করতে পারে না । অতএব আমরা কেবল

		 এই পাতা শেষ সম্পাদিত হয়েছে ০৮:২৯টার সময়, ২০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

